Samarali motivatsiya

Motivatsiya haqida gapirganimizda biz odamda biror yo‘nalishda harakat qilish uchun ichki emotsional, hissiy holatning mavjudligini ko‘zda tutamiz. Motiv o‘zbekchaga tarjima qilinganda harakatga intilish degan ma'noni bildiradi. Emotsional holat, odatda, harakat predmetiga taalluqlli bo‘lmagan bir qancha sabablarga ko‘ra yuzaga keladi. Masalan, yosh yigit oliy o‘quv yurtining o‘zi qiziqmaydigan yo‘nalishiga faqat u yaxshi ko‘radigan qiz shu yerda o‘qiyotganligi uchungina kirishi mumkin. Hayotda shunga o‘xshash misollarni ko‘plab topishingiz mumkin.
Agar siz amerika kinoijodkorlarining “politsiya akademiyasi” filmini ko‘rgan bo‘lsangiz, unda politsiyachilar safiga qo‘shilgan yigitlarning bu yerga jalb qilgan fikrlari turlicha bo‘lganligini ko‘rasiz. Ular “Men o‘zimni himoya qilishni o‘rganishni xohlayman”, “Bizga o‘xshamaydigan odamlarni ko‘rishni xohlayman”, “Uydagilarning mijg‘ovlanishidan qochib ketishni xohlayman” va boshqa shunga o‘xshash fikrlar ta'sirida bu akademiyaga kelib qolishadi.
Tasodifiy motivlar odamning hayotini umuman o‘zgartirib yuboruvchi qarorlar qabul qilishga chorlaydi va oqibatda bu odam nima sababdan o‘zi shunday harakat qilganligini bila olmay yuradi. Bu motivlar o‘zi mayda va arzimas bo‘lsa ham ularning ta'sirida qabul qilingan qarorlar juda katta o‘zgarishlarga olib kelishi mumkin. Juda ko‘pchilik kishilar juda qiziq yozilgan romantik asarlar ta'sirida geolog, fotograf, ilmiy tadqiqotchilikni o‘ziga kasb qilib oladi. Ayrimlar tarmoqli marketingda kimningdir erishgan yutuqlaridan ilxomlanib, tarmoqli marketingga boshi bilan sho‘ng‘iydi va ma'lum vaqt o‘tgandan keyin biznesni va unga muvaffaqiyat keltirmagan butun tarmoqli marketingni qarg‘ay boshlaydi. Xuddi shunday holat ta'lim jarayonida ham uchraydi. Biror kasbning nufuziga uchib, shu yo‘nalishga o‘qishga kirgan kishilar keyinchalik butun umrlarini ana shu kasbga bag‘ishlashga va bu kasbni bekorga tanlashgani uchun o‘zlarini yoki ularni bu yshlga boshlagan boshqa kishilarni so‘ksh bilan o‘tkazishadi. Ular bu vaqtda boylik, nufuz ularning olgan ma'lumotlariga bog‘liq emasligini ancha kech tushunib yetishadi va tushunganlaridan keyin ham buni o‘zgartirishga harakat qilishmaydi.
Keling yaxshisi motivatsiya nimaligi va undan qanday foydalanish mumkinligini ko‘rib chiqamiz.
Motivatsiya ichki va tashqi bo‘lishi mumkin. Bu qanday bo‘lishi va uning ta'sirini quyida ko‘rib chiqamiz.
Bitta qari kishining derazasi ostida bolalar futbol o‘ynashardi va ularning shovqinlari unga xalaqit berardi. Ularga murojaatlar va iltimoslar ta'sir qilmasdi. Bu shovqindan qutulish uchun u o‘ylab-o‘ylab shunday qarorga keladi. Bir kuni u bolalar oldiga chiqadi va ularga: “Bugun siz juda yaxshi o‘ynadingiz. Shuning uchun sizlarning har biringizga bir dollardan beraman”. Bu bolalarga qanday ta'sir qilganini tasavvur qilaverish mumkin. Ular o‘zlarii mazza qilib o‘ynaganlari uchun pul ham olishgan edida. Ular juda xursand bo‘lishadi.
Ertasi kuni uy egasi bolalar oldiga chiqadi va ularga: “Bolalar bugun mening pulim ozroq, shuning uchun sizlarning har biringizga faqat 50 sentdangina berishim mumkin” deydi. Bolalar pulni olishadi va kechagiga qaraganda kamroq ishtiyoq bilan o‘ynashadi.
Ertasi kuni bolalar 20 sentdan olishadi va uy egasi ularga: “Ertaga ham kelinglar. Men sizga 5 sentdan beraman” deydi. Bunga nisbatan bolalar: “Yana nima. Biz sizga bor-yo‘g‘i 5 sent uchun o‘ynaymizmi?” deyishadi va ketishadi. Shunday qilib bu odam bolalarning shovqinidan qutuladi.
Xo‘sh bu yerda uy egasi nima qildi? U bolalarning ichki motivatsiyasini (yugurish, chopish, shovqin qilish, o‘ynash) tashqi motivatsiyaga (pul olish) almashtirdi va keyin esa bu tashqi motivatsiyani to‘xtatdi. Shu yo‘l bilan bolalarning ichki motivatsiyasini yo‘qqa chiqardi va o‘ziga yoqimsiz bo‘lgan holatdan qutuldi.
Biror ishni boshlagan odamlarning dastlabki ichki motivatsiyasi qaerga yo‘qoladi?
Hammasi juda oddiy. Rahbarlar ularning tashqi motivatsiyasiga juda katta e'tibor berishadi va ichki motivatsiyani esdan chiqarishadi.
Ichki motivatsiya
Ichki motivatsiya – bu odamning ichidan turtib turadigan va uni harakatga kelishga majubrlaydigan kuchdir. U doimo biror narsaga intilishga, bir joyda turib qolmaslikka, o‘z jamoangizni yoki tashkilotingizni tashkil qilishga undab turadi. Bularning hammasini siz o‘zingizning va boshqalarning hayotini yaxshilash uchun qilasiz.
Ichki motivatsiya – bu qiyinchiliklar va muvaffaqiyatsizliklar davrida bizni ushlab turadigan va qizdiradigan “yoqilg‘idir”. U harakatga kelishga undaydi.
Misollar:
Orzu, amalga oshganlik 
G‘oyalar, ijodiyot 
Hayotda o‘z o‘rnini topish 
Ishonch 
Qiziquvchanlik 
Salomatlik 
Kimgadir keraklilikni his qilish 
Shaxsiy rivojlanish 
Muloqotga bo‘lgan extiyoj 
Xohlagan bir ishni bajarishda muvaffaqiyatga erishishining eng birinchi va eng muhim siri – bu iski motivatsiyani pasaytirmasdan ushlab turishdir.
Tashqi motivatsiya
Tashqi motivatsiya – bu tashqi ijtimoiy muhitda sizning erishganlaringizni ko‘rsatib turuvchi narsalardir.
Misollar:
pullar 
karera
status
tan olinish 
nufuzni oshiruvchi narsalar (uy, kvartira, mashina)
turmush estetikasining yuqori darajasi 
sayohat qilish imkoniyati 
sizning tashqi motivatsiyangiz doimiy ravishda o‘zgarib turadi. Siz kechagina faqat oilangizni boqish uchungina ishlayotgan edingiz. Keyin biznesni boshladingiz va bolalaringizga eng yaxshi ma'lumotni berishni, yangi uy olishni, yangi mashina sotib olishni xohlab qoldingiz …
olting baliq va baliqchi haqidagi ertakni eslaysizmi? Undagi kampirning istaklari tashqi motivatsiyaga misoldir.
Ichki va tashqi motivatsiyalar o‘zaro mutanosib bo‘lgandagina eng samarali bo‘ladi.
Biznesda muvaffaqiyatga erishishining ikkinchi siri – ichki va tashqi motivatsiyalar orasidagi muvozanatni saqlang.
Motivatsiyaning ijobiy va salbiy faktorlari
Hayotda bo‘lishi mumkin bo‘lgan motivatsion faktorlarning hammasini intuitiv ravishda tushunarli bo‘lgan ikkita g‘oyaga ajratish mumkin:
og‘riqlardan xolos bo‘lish 
lazzatlanish 
Bu holda ikkala faktor ham ichki yoki tashqi bo‘lishi mumkin. Agar sizning harakatlaringizda ikkala faktor ham ishtirok qilayotgan bo‘lsa, juda kuchli oldinga siljish bo‘ladi. Ya'ni bu faktorlarning bittasi orqadan itaradigin, ikkinchisi esa oldindan tortadigan lokomotiv vazifasini bajaradi.
Motivatsiyaning bu tiplari turli yo‘nalishlarda, turli natijalar bilan va turlicha ta'sir ko‘rsatadi. Hamma odamlar ma'lum darajada ikkala motivatsiya tipidan ham foydalanishadi. Lekin bunda ularning bittasini ko‘proq afzal ko‘rishadi.
Motivatsiya faktorlari ularning holati bilan qanday aloqada bo‘ladi?
Ichki


Tashqi 
Ijobiy


Orzu, amalga oshganlik, G‘oyalar, ijodiyot, Hayotda o‘z o‘rnini topish, Ishonch, Qiziquvchanlik, Salomatlik, Kimgadir keraklilikni his qilish, Shaxsiy rivojlanish, Muloqotga bo‘lgan extiyoj


Pullar, karera, status, tan olinish, nufuzni oshiruvchi narsalar (uy, kvartira, mashina), turmush estetikasining yuqori darajasi, sayohat qilish imkoniyati
Salbiy


Amalga oshmaganlik, yerga urilishni his qilish, , salomatlikni yo‘qotish, muloqotning yetishmasligi, himoyalanganlikning yetishmasligi


Xayfsan, oylik maoshni kamayishi, statusning pasayishi, tan olinmaslik, hayoti yoki salomatligiga tahdid
Bundan qaerda va qanday foydalanish mumkin?
O‘z jamoangizni ham, o‘zingizni ham motivlashingiz mumkin. Bunda ikkita narsaga e'tibor bering:
kimnidir ilxomlantirish, orzusiga erishishga ishonch hosil qilish uchun oldin o‘zingizning ichingizda alanga bo‘lishi kerak. 
maksimal muvaffaqiyatga faqat ichki va tashqi motivatsiyalar orasida muvozanat bo‘lgandagina erishish mumkin. 
Shunday qilib sizning oldingizda uchta vazifa turibdi:
ichki motivatsiyani alangalatish 
boshqalarga g‘alabaga undash 
muvozanatga erishish 
Muvozanatda o‘z-o‘zini motivlash
Agar siz qaerdan kelayotganingiz va qaerga ketayotganligingizni bilsangizgina har qanday harakatingizni oldindan rejalashtirishingiz va uniga erishishingiz mumkin. Har qanday muvaffaqiyatli harakat xohishdan boshlanadi.
yetakchi – bu ichki motivlar asosida harakat qiluvchi va ma'lum vaqt davomida tashqi motivlardan voz kecha oladigan (kechiktirilgan mukofot) kishidir. Shunday ekan yetakchining motivatsiyasi faqat ichki ijobiy yoki salbiy motivatsiyadir.
U orzudan boshlanadi. 
Orzuga erishishi uchun uzoq muddatli maqsadlar aniqlanadi va yozib qo‘yiladi.
Uzoq muddatli maqsadlar qisqa vaqt bo‘laklariga – qisqa muddatli maqsadlarga ajratiladi. 
Qisqa muddatli maqsadlar uchun kundalik reja tuziladi. 
Mana shunday ilxomlantiruvchi jarayonda bunday zerikarli ishlarni qilishning nima keragi bor deb so‘rarsiz? Bu shuning uchunki, motivatsiya – bu faqat lokomotivning dvigatelidir. Maqsadga erishishi uchun manzil qaerdaligini biladigan mashinist, bu manzilga eltadigan relslar va ushbu mashinaning sozligini ta'minlovchi kishilar kerak bo‘ladi. Ya'ni aniq maqsadlarsiz motivatsiya – bu mushakbozlikka o‘xshaydi. Shovqini ham, yorug‘i ham ko‘p bo‘ladi, lekin foydasi bo‘lmaydi.
Rejalashtirish, maqsadlarni qanday qo‘yish haqida boshqa maqolalarda yozganman. Shuning uchun ularni bu yerda keltirib o‘tirmayman. Lekin eng asosiy narsa maqsad qo‘yish va rejalashtirish juda muhim ekanligini esdan chiqarmang.
Ichki qarshilikni qanday yengish mumkin
Har birimizning ichimizda ichki sabotajchi yashiringin. Bu bizning shaxsimizning negativ tomonidir. U juda xavfli va ayyordir. U hamisha siz kutmagan paytda paydo bo‘ladi. U istiqbolli ishni boshlashimizdan to‘xtatib qoladi yoki boshlab qo‘ygan ishingizning orqaga ketishi uchun hamma ishni qiladi. Uni tanib olish va tushunish o‘z ustingizda ishlashda juda muhimdir. Biror o‘zingiz uchun muhim bo‘lgan ishni boshlamoqchi bo‘lsangiz, u bosh ko‘taradi va sekingina gapira boshlaydi: “Buni qilishining nima keragi bor? Hammasi foydasiz”, “Hamma qatori yashayver”, “Sen boshqalardan yaxshi bo‘la olmaysan, bu ishingni tashla”.
Sizning negativ tomoningiz aytgan shu va shunga o‘xshash fikrlar yangi ishni boshlashdan to‘xtatib qolishi va har qanday faoliyatga bo‘lgan qiziqishingizni so‘ndirishi mumkin.
Aytaylik, siz biror o‘sish, rivojlanish mumkin bo‘lgan korxonaga ishga kirdingiz. Yoshsiz, energiyaga boysiz. Muvaffaqiyatga olib kelishi mumkin bo‘lgan biror yangilik kiritmoqchisiz. Bu sotishning yangi usuli yoki texnik yangilik bo‘lishi mumkin. Lekin siz endigina ishga kirishaman deb turganingizda, ichki sabotajchi bosh ko‘taradi va sizning ishlash ishtiyoqingizni so‘ndiradi. U sizga quyidagilarni ayta boshlaydi:
O‘xshamay qolsa nima bo‘ladi?
Agar hamkasblaring seni qo‘llab-quvvatlashmasa nima bo‘ladi? Ular sening ustingdan kulishadi.
Sening boshqa ishlaring anchagina, bunga vaqting yo‘q.
Har bitta axmoq ham buning iloji yo‘qligini biladi.
Hali bunday ishlarni qilishga yoshlik qilasan.
Sen buncha ko‘p to‘siqlarni yengib o‘ta olmaysan.
Uning eng yoqimli usullaridan biri – bu keyinga qoldirishdir. U bu usulni juda ko‘p marta qo‘llaydi va buni quyidagicha asoslaydi: “Hozir emas, hali ulguraman”, “Shoshilish kerak emas”, “Men buni keyingi haftadan (oydan, yildan) boshlayman” va shunga o‘xshashlar. Keyingi haftada esa u buni yana bir haftaga qoldirish uchun albatta bahona o‘ylab topadi. U turlicha bahonalar topadi, ob-havoni, vaqt yetishmasligini, sharoitni pesh qiladi va sizning muvaffaqiyatga erishmasligingizni ta'minlaydi.
Uning negativ ta'siridan qutulishning yo‘li bormi? Bunda sizga geshtalt psixologlar tomonidan o‘ylab topilgan mashqlar yordam beradi.
Qarshi xujumga o‘t!
Ichki sabotajchi birinchi galda sizning o‘zingizga bo‘lgan ishonchingizni so‘ndirishga urinadi. Eng asosiysi – uning sizning intilishlaringizdan ustun kelishiga yo‘l qo‘ymaslikdir. Unga qarshi o‘zingizning argumentlaringizni, dalillaringizni qo‘ying.
Quyida qarshi dallillarning bir nechtasi keltirilgan.
Bunga erishish mumkin emas. Lekin hamisha urinib ko‘rish mumkin! Bundan nima chiqishini esa ko‘ramiz! 
Mening boshqa ishlarim juda ko‘p. Lekin bu ish uchun bir soat ajratishim mumkin! 
Shoshilma, vaqting ko‘p. Vaqt kutib turmaydi, kech bo‘lmasligi uchun hozir ishni boshlash kerak. 
Juda ko‘p qiyinchiliklarni va to‘siqlarni yengib o‘tish kerak. To‘siqlar va qiyinchiliklar ularni yengish uchun yaratilgan!
Ichki sabotajchini yengish va jim bo‘lishga majburlash oson ish emas. Chunki u faqat sizning ovozingiz emas. U atrofdagilar, ota-onangiz, do‘stlaringizning ta'siridir ham. Ular sizga doimo “O‘zingni ko‘rsataverma, hammaga o‘xshagan bo‘laver” deyishadi. Bu psixologiyada ichki nazoratchi deb ataladi. U bilan bahslashish, ishontirish va sizning “Men”ingiz ustun kelishi uchun barcha ishlarni qilishingiz shart.
Ichki sabotajchi bilan ishlash uchun qo‘llaniladigan boshqa usul u bilan aktiv hissiy dialogga kirishishdir.
Qayta ifodalash
O‘zingizning sabotajchingizni ishontiring. Uning tizginida yurmang. Uning ta'sirini yo‘qqa chiqaradigan dalillar keltiring. Misol:
Buni qila olmaysan. Hyech narsa chiqmaydi. Aldayapsan! Men hammasini bajaraman! 
Sening bundan boshqa ham muhim ishlaring bor. Buning uchun men hamisha vaqt topa olaman. Bu juda muhim ish. Men yalqov emasman va o‘z yalqovligimni haspo‘shlamayman! 
Bu ishni boshlashga arziydimi? Albatta arziydi, chunki … 
Konstruktiv muzokaralar
Siz amalga oshirmoqchi bo‘lgan ishingiz haqida o‘ylang. Rejangiz amalga oshganini tasavvur qiling. Endi esa bu ishlaringizga xalaqit berishi mumkin bo‘lgan narsalar haqida o‘ylang. Bu holatni tasavvur qiling. 
O‘ylagan ishingizga xalaqit beruvchi kuch yoki sabotajchini tasvirlang.
Endi esa o‘zingiz sabotajchining rolini o‘ynang va o‘zingizning loyihangizning amalga oshishiga qarshilik ko‘rsating. Bundan qanday foyda ko‘rishingizni ayting. Bu sizga nima uchun kerak?
O‘zingizning haqiqiy “Men”ingizning sabotajchi bilan uchrashuvini tasavvur qiling va u bilan konstruktiv muzokara o‘tkazing. Unga nimalarni aytishingiz mumkinligini o‘ylang va yozing. Uni qaysi dalillar fikrini o‘zgartirishga majbur qilishi mumkin?
O‘zini oqlashlarning taxlili
Sabotajchining o‘zini oqlashlarini to‘liq yozib chiqing. Masalan: Men o‘ylagan ishimni amalga oshira olmayman, chunki: 
Men juda bandman
Qobiliyatlarim yetarli emas
Men buning uchun juda yoshman (qariman)
Meni hyech kim qo‘llab-quvvatlamaydi.
Bu o‘zini oqlashlarni taxlil qiling. O‘ylab ko‘ring, nimaga siz aynan ularni qo‘llayapsiz? Haqiqatan ham bu sharoitlar tasavvur qilganingizdek yengib bo‘lmasmi? Ko‘pincha odamlar tavakkalchilik qilishdan, xato qilishdan, muvaffaqiyatsizlikdan qo‘rqish natijasida o‘zlarini oqlay boshlaydilar. Bunda psixologik himoya mexanizmlari ishga tushadi. Odam o‘zi haqidagi fikrini tegishli darajada ushlab turishga harakat qiladi. Mumkin bo‘ladigan muvaffaqiyatsizliklar odamning o‘ziga bo‘lgan xurmati va bahosining pasayib ketishiga olib kelishi mumkin. Bu esa muvaffaqiyatsizlikdan qochishga olib keladi. Faqat hyech nima qilmaydigan odamgina xato qilmasligi mumkin. Natijada hayotiy passivlik va har qanday ishni boshlashdan qochish rivojlanadi. Bunday odam hyech nimaga erisha olmasligi turgan gap. Chunki ular hali biror ishni boshlamasdanoq yengilganligini tan olishadi. Bo‘lishi mumkin bo‘lgan muvaffaqiyatsizliklardan qo‘rqmang! Muvaffaqiyatsizliklar sizdan qo‘rqishi kerak!
Boshqalarni motivlash
Jamoani motivlashda turli odamlarga turli faktorlar ta'sir ko‘rsatishini hisobga olish kerak. Birovlarni yuqoriga intilish motivlasa, boshqalarni orqadagi og‘riq motivlaydi.
Yuqoriga intiluvchilar qulaylikka juda kam e'tibor berishadi. Ular shaxsiy yutuqlar va tashkilotning maqsadlariga yetishidan motivlanishadi.
Og‘riqdan va atrofdagi sharoitlardan motivlanadiganlar bo‘lsa ularni qulaylik zonasidan chiqaradigan imkoniyatlardan qochishga urinishadi. Ular jarayonga vazifaga nisbatan ko‘proq yo‘nalishgan. Faqat orqadan nimadir ularni oldinga intilishga majbur qilsagina olg‘a yurishadi.
Bunda ishdan qoniqish hosil qilinishi motivlovchi (ichki ijobiy) va qo‘llab-quvvatlovchi (tashqi ijobiy) faktorlarning o‘zaro nisbatiga bog‘liq. Bunda qo‘llab-quvvatlovchi faktorlar sifatida pul, sharoitlar, ish vositalari, xavfsizlik, ishonchlilik qaraladi. Motivlovchi faktorlar sifatida esa rivojlanish, erishish, javobgarlik va vakolat maydonga chiqadi.
Agar ikkala guruhdagi faktorlar ham bo‘lmasa, ishlash mumkin bo‘lmaydi.
Agar faqat qo‘llab-quvvatlovchi faktorlargina bo‘lsa, ishdan ko‘ngil to‘lmaslik darajasi minimal darajada bo‘ladi.
Agar faqat motivlovchi faktorlargina bo‘lsa, xodim ishni yaxshi ko‘radi, lekin uni o‘ziga ruxsat bera olmaydi.
Agar ikkala guruhdagi faktorlar ham mavjud bo‘lsa, ish maksimal darajadagi lazzat bag‘ishlaydi.
Mustahkamlash qonuni tashqi motivatsiya vositasi sifatida
Oddiygina nisbatga e'tibor bering: agar faqat tashqi ijobiy faktorlargina mavjud bo‘lsa, oldinga siljish mumkin. Lekin faqat tashqi salbiy faktorlargina mavjud bo‘lsa, hyech qanday olg‘a intilish haqida gap bo‘lishi mumkin emas. Buni hayvonlarni qo‘lga o‘rgatish jarayoni misolida ko‘rishimiz mumkin. Hamma hayvonlar o‘z tajribalarini yoqimli va yoqimsizga ajratishadi. Hayvonlarni qo‘lga o‘rgatish va tarbiyalash (shu jumladan bolalarni ham) mana shu oddiy prinsipga asoslangan. O‘zini tutishni boshqarish bo‘yicha eng ajoyib nazariya “mustahkamlash qonuni”dir. U psixolog-tarbiyachi ye.L.Torndayk tomonidan yaratilgan. Keyinchalik B.F.Skinner tomonidan bu dastlabki metodika yaxshilangan va u samarali ishlaydigan sharoitlar tasvirlab berilgan. Oddiy qilib aytganda “mustahkamlash qonuni” quyidagicha: “Kutilayotgan effektni beradigan harakat qaytariladi”.
Boshqacha aytganda sizning harakatlaringiz natijasida paydo bo‘ladigan narsalar sizga yoqsa, siz ularni yana qaytarasiz. Misol tariqasida oq kiyim kiyib yurganingizda sizga boshqalar xushomadlar qilishadigan bo‘lishsa, siz ko‘proq oq kiyimda yurishga harakat qilasiz. Agar ko‘k kiyimda yurganingizda odamlar sizning sog‘ligingiz haqida so‘rayverishsa, siz bundan tegishli xulosa chiqarib olishingiz turgan gap. Bunda aql quyidagicha ishlaydi: menimcha ko‘k rang menga yarashmasa kerak. Tennischi o‘tgan safar o‘yinda yutgan raketkasini bu safar ham qo‘lidan qo‘ymasligi va undan oldingi safar o‘ynaganda yutqizgan raketkasini otib yuborishini nima deb o‘ylaysiz? Bu bid'atmi? Yo‘q, bu shunchaki “mustahkamlash qonuni” yoki boshqacha aytganda tashqi motivatsiyadir!
Yana bitta qiziq qonun mavjud: “Har bitta odam muammo bilan birga uni hal qilish uchun kerakli energiyani ham oladi”. Bundan kelib chiqadiki odam energiyaga faqat muammoni hal qilish uchungina ega bo‘ladi. Yalqovlik bo‘lsa – energiyaning yo‘qligi, ya'ni muammolarning, oldiga qo‘yilgan vazifalarning yo‘qligidir.
Kerakli o‘zini tutishni mustahkamlash uchun rioya qilish kerak bo‘lgan yana bir nechta tashqi motivatsiya prinsiplari mavjud.
Odamlar va hayvonlar o‘z hayotiy tajribalarini yoqimli va yoqimsizga ajratishadi.
Faqat istalgan o‘zini tutishgina mustahkamlanishi kerak.
Mustahkamlash darrov amalga oshirilishi kerak.
Odatlar (jumladan og‘ir mehnat bilan orttirilganlari ham), mustahkamlanmasa, tez orada esdan chiqadi. 
Istalmagan o‘zini tutish yoqimsiz assotsiatsiyalarni paydo qilishi kerak yoki hyech qanday assotsiatsiyalar paydo qilmasligi kerak. Jazolash bilan ko‘pgina narsalarni buzish mumkin, lekin hyech narsani yaratish mumkin emas.
Hyech qachon istalmagan o‘zini tutishni mustahkamlamang. 
Oxirgi punkt juda muhimdir. Agar siz bolaga bir necha marta xonani tozalashni aytsangiz va keyin joningizga tekkanidan bu ishni o‘zingiz qilsangiz, keyingi safr uning nima qilishini hozirdanoq aytish mumkin.
Motivatsiyani muvozanatlash
1959 yilda F. Emeri va ye. Tristlar psixologik talablarni qondirish uchun kerakli sharoitlarni yaratuvchi ishni tashkil qilishning oltita talabini ishlab chiqishgan:
Ish turli-tuman va ijodiy bo‘lishi kerak 
Ishda rivojlanish imkoniyati bo‘lishi kerak
O‘z ish uchastkasida mustaqil qarorlar qabul qilish imkoniyati mavjudligi 
Hamkasblar orasida tan olinish va guruhga talluqli bo‘lish imkoniyati 
Qo‘llab-quvvatlanishni his qilish 
Ertagi kunga ishonch 
Muvaffaqiyatning tashqi atributlari: rag‘batlantirish, maqtov, xushomad, mukofot va boshqalar.
Ishni motivlovchi tashkil qilishning 15 belgisi
Hamma harakatlar ma'noli bo‘lishi kerak. Bu birinchi navbatda boshqalardan biror ishni bajarishni talab qiladiganlar uchun taaluqlidir.
Ko‘pchilik odamlar ish uchun javob berishsa, faoliyat natijasiga o‘zlarining ta'siri kattaligini sezib turishsa, odamlar (mijozlar) bilan ishlashga taaluqliligini bilib turishsa xursand bo‘lishadi va o‘z ehtiyojlarini qondirgan hisoblashadi. Ular o‘zlarining harakatlari biror aniq odam uchun muhim ekanligini bilishni xohlashadi.
Har kim o‘zining nimalarga qodir ekanligini ko‘rsatishni xohlaydi. U o‘zining qobiliyatlarini va qiymatliligini isbotlashga harakat qiladi. U aynan o‘zi kompetent bo‘lgan masalalarda uning ishtirokisiz qarorlar qabul qilinmasligini xohlaydi.
Har kim o‘zini mehnatda ko‘rsatish, o‘zini natijalarda ko‘rish, biror narsa qila olishini isbotlashga urinadi. Iloji boricha ana shu biror narsa uni yaratgan odamning nomini olishi kerak. Bu alohida odamga ham guruhga ham taaluqli. 
Amalda har bir odam o‘z ishini qanday yaxshilash va uni tashkil qilish haqida o‘z fikriga ega. U o‘z maqsadlarini amalga oshirishni xohlaydi va sanksiyalardan qo‘rqmaydi. U o‘zining fikrini boshqalar qiziqish bilan kutib olishlarini xohlaydi. 
Odamlar o‘zlarining ahamiyatli ekanliklarini his qilishni xohlashadi. Har bir odam uning mehnati umumiy muvaffaqiyat uchun muhim ekanligini biladi.
Har bir odam muvaffaqiyatga intiladi. Muvaffaqiyat – bu amalga oshgan maqsadlardir. Odamlarda ularning darajasi va bajarish vaqti bo‘yicha o‘lchash mumkin bo‘lgan maqsadlar ishlab chiqilgan.
Tan olinmagan muvaffaqiyat ko‘ngil qolishiga olib keladi. Har bir yaxshi ishlaydigan odam tan olinish va moddiy hamda ma'naviy rag‘batlantirilishini kutadi.
Odamlar axborotni qanday tarzda va qanday tezlik bilan olishlariga qarab, o‘zlarining o‘sha odam nazarida va umuman tizimning nazarida haqiqiy ahamiyatlari qanchalik ekanliklari haqida xulosa chiqarishadi. Agar ular axborotni kechikib va qiyinchilik bilan olishsa, o‘zlarini yerga urilgan, darajalari pasaytirilgan deb his qilishadi.
Odamlar ularning ishidagi o‘zgarishlar haqidagi qarorlar, hatto bu o‘zgarishlar pozitiv bo‘lsa ham, ularning bilimlari va tajribalarini hisobga olmasdan qabul qilingan bo‘lsa, bunga salbiy munosabatda bo‘lishadi.
Har bir odamga o‘zining mehnatining sifati haqidagi axborot kerak. Buning ustiga bu axborot operativ tarzda berilishi kerak. Shunda u o‘z harakatlariga o‘zgartirishlar kiritishi mumkin. Har bir odam uni qanday masshtab bilan o‘lchashlarini eng boshidanoq bilgisi keladi. Buni poezd ketib bo‘lganidan keyin olishi kerak emas. 
Hyech kimga ham tashqridan nazorat qilishlari yoqmaydi. Har qanday ish o‘z-o‘zini nazorat qilishning maksimal darajasida eng samarali bo‘ladi. Bevosita ko‘rinib turgan natijalar ishga qiziqishni oshiradi.
Ko‘pchilik odamlar ish jarayonida yangi bilimlarni egallashga intiladi. Rivojlanishga ko‘maklashadigan yuqori talablar, pasaytirilgan talablarga nisbatan yaxshiroq qabul qilinadi. Agar ish juda oson va rivojlanishga imkon bermaydigan bo‘lsa, faoliyat turini almashtirish mumkin.
Agar ularning intilishlari va olgan natijalari faqat ularning ishining yanada oshishiga olib kelishiga yomon munosabatda bo‘lishadi. Agar bu qo‘shimcha maosh bilan taqdirlanmasa, yanada og‘irroq ta'sir qiladi. Shu yo‘l bilan tashabbusni bo‘g‘ishadi. 
Butun tarmoqda ishni tashkil qilishda tashabbus ko‘rsatish, individual javobgarlik uchun imkoniyatning borligi
